
AXBOROT TEXNOLOGIYALARINING JAMIYAT XAYOTIDA YUZAGA KELTIRAYOTGAN IJOBIY VA SALBIY MUAMMOLARINI TAXLILI
Istiqlolning dastlabki kunlaridanoq bebaho ma’naviy-madaniy merosimizni xolisona o’rganish va tiklashga davlat siyosatining ustivor yo’nalishlaridan biri sifatida katta e’tibor berilmoqda. Shu bilan birga axborot texnologiyalari va ularni rivojlanishiga yurtimizda yetarli darajada shart-sharoitlar yaratilgan. Hayotimizning qay bir javhasiga qaramaylik axborot texnalogiyalaridan unumli foydalanilmoqda. Fan, ta’lim, madaniyat vakillarini o’z yo’nalishlaridagi yangiliklardan xabardor bo’lishi, dunyodagi o’z soha vakillari bilan hech qiyinchiliksiz axborot almashinishi, o’z sohasida qilgan yangiliklarini butun dunyoga erkin ayta olishi albatta ijobiy holat. Yosh avlod ham axborot texnalogiyalaridan har bir qadamida foydalanmoqda desak ham bo’ladi. Xar bir yosh avlod o’zini qiziqtirgan mavzuda axborot topa oladi va shu o’rinda axborot tarqatish imkoniga ham egadir.Har bir narsaning bir yaxshi bir yomon tarafi bo’lgani kabi axborot texnalogiyalaridan ayrim yovuz niyatli insonlar ham o’z maqsadlari yo’lida ma’naviy tahdid uyushtirib inson ongiga ta’sir o’tkazmoqda. Binobarin,  ma’naviyatga  qarshi  qaratilgan  har  qanday tahdid  o‘z- o‘zidan  mamlakat  xavfsizligini,  uning  milliy manfaatlarini, sog‘lom avlod kelajagini ta’minlash yo‘lidagi jiddiy  xatarlardan  biriga  aylanishi  va  oxir-oqibatda jamiyatni inqirozga olib kelishi mumkin.





“Ma’naviy tahdid deganda, avvalo, tili, dini, e’tiqodidan qat’i nazar,  har  qaysi  odamning  tom  ma’nodagi erkin  inson bo‘lib  yashashiga qarshi qaratilgan, uning aynan ruhiy dunyosini izdan chiqarish maqsadini ko‘zda tutadigan mafkuraviy, g‘oyaviy va informatsion xurujlarni nazarda tutish lozim, deb o‘ylayman.”[1]




Dunyoning turli mintaqalari aro axborot almashinuvi, yangiliklardan tezda xabardor  bo’lish, albatta, ijobiy holat. Lekin kirib kelayotgan axborot oqimining xalqimiz uchun nechog’lik foydali ekani, bu xabarlar ma’naviyatimizga yetkazishi mumkin bo’lgan zararlar, ularning oldini olish haqida o’ylab ko’rishimiz shart.  Jamiyatshunos Sherri Terkl “ Alone together” (Birgalikdagi yolg’izlik) nomli kitobida: “Ijtimoiy tarmoqlardagi suhbatlar insoniylikni barbod qilayotgan ahmoqlikning yangi shaklidir” deya ta’kidlaydi. Xaqiqatan, odamlarning ijtimoiy tarmoqlarda shiddat bilan suxbatdosh izlashi zamonamiz avlodiga xos axmoqlikning yangi turidan boshqa narsa emas.[2]
Ijtimoiy tarmoqlarning jamiyatga solayotgan eng katta taxdidlaridan biri    – ko’p tinch-totuv oilalar barbod bo’lib ketayotganidir. “Sankt-Peterburg taxlil markazi” mutaxassislari o’tkazgan tadqiqot natijalariga ko’ra, ajrashgan oilalarning 15 foizi  ijtimoiy tarmoqlarni sabab qilib ko’rsatmoqda.                                                                                 
Yosh avlodning ko’pgina qismining ongiga ta’sir etayotgan bu tarmoqlar ko’pgina havfli insonlarning razil niyatlarini amalga oshirishda qo’l kelmoqda. Har qanday ongli inson bu razolatga ongli ravishda qarshi chiqishi va atrofdagilarini ham o’z doirasiga olishi va himoya qilishi zarur. Internet jamoatchilik fikrini egallashga qaratilgan kurashlarni o’zgartirib yubordi. Endilikda xech qanday kuch ishlatmasdan , qarshilik va cheklovlarga duch kelmay, omma ongiga osongina ta’sir o’tkazish , boshqalarning qarashlarini o’z manfaatlariga yo’naltirish mumkin.
Dastlab, ijtimoiy tarmoqlarga maxsus xizmat qiluvchi bloggerlar jamoatchilik ongiga kuchli ta’sir qiluvchi voqea- hodisalarni bo’rttirib, boshqalar e’tiborini jalb etib ,ularni ham faol fikr almashishga chorlaydi. Mish-mish, bo’xton-u yolg’on yetarli darajada tarqatilgach,sekin amaliy ishlarga o’tiladi. Hammani muayyan joyga to’planishga chaqiriladi, voqea-hodisalarga  bo’lgan munosabatiga qarab, javobgarlik talab qilinishi uqtiriladi.
Shu tariqa, bir –birini ko’rmagan, faqat internet orqali tanishgan bekorchilar to’dasi shakillanadi. Bloggerlar esa olov ustiga moy sepishda davom etaveradi. Qarabsizki, jamoatchilikdan, ongu shuuridan ayrilgan olamon ko’r-ko’rona  buzg’unchi-buyurtmachilar nog’orasiga o’ynay boshlaydi. Ijtimoiy saytlar, mikrobloklar, glabal tarmoqdagi uydirmalar kiber makondan  real voqelik bo’lib, hayotga ko’chganidan so’ng, buzg’unchilar gij-gijlashni yanada kuchaytiradi.
Voqea joyida to’g’ridan to’g’ri repartajlar- mobil vositalar orqali audio, video va fotolavxalar tayyorlanib, eng ta’sirlilari ijtimoiy tarmoqlarga joylashtirib qo’yiladi.
Ayrim davlatlarda bo’lib o’tgan hodisa deb ko’rsatilayotgan lavxalar maxsus maydonlarda  sun’iy ravishda hosil qilingani kishini o’ylantiradi. Shu yo’l bilan odamlar haqiqat bilan yolg’on o’rtasidagi chegarani payqashdan maxrum etiladi . Tajribasiz, hali oq-qorani farqiga bormaydigan o’quvchi kiber do’stlariga o’zining shaxsiy sirlarini, kelajakdagi rejalarini ishonib aytaveradi . Ularning daldasi, shirin aldovlari, soxta mulozamatlari kun sayin uni internet bilan yanada mustahkamroq bog’layveradi. Borib-borib u internetsiz yashay olmay qoladi…
Internetning yana bir jihati shuki, u doimiy ravishda moliyalashtirib turishni talab qilmaydi, aksincha, axloqsizlik, madaniyatsizlik, kelajakka ishonchsizlik, huquqiy nigilizm, o‘z joniga qasd qilish, pornografiya, zo‘ravonlik, alkogolizm, giyohvandlik va shu kabi yot illatlarni targ‘ib qiluvchi foto, audio, video va boshqa ko‘rinishdagi matеriallar, turli bosma nashrlar, global axborot tarmog‘iga joylashtirilgan millionlab saytlar ular uchun doimiy daromad manbai vazifasini ham bajaradi. Shunisi xavfliki, intеrnеt tizimidagi tahdidlar asosan, yoshlarga o‘z ta’sirini o‘tkazadi.[2]  Chunki uning homiylari katta yoshdagi kishilarga nisbatan yoshlarning ong-u shuurini egallab olish osonroq ekanligini yaxshi anglaydilar. Agar ular maqsadlariga u yoki bu darajada erishgudеk bo‘lsalar, buning oqibatini bartaraf etish uchun bir nеcha o‘n yilliklar, xatto, asrlar kеrak bo‘ladi, bu esa, butun insoniyat taqdiri juda katta xavf ostida qolishi mumkinligini anglatadi. Bu kabi omillar bizning Vatanimiz, uning buguni va ertasi uchun ham ulkan xavf manbai ekanligini ko‘rsatadi. Shuning uchun yoshlar ongini egallashga urinayotgan mafkuraviy xurujlarga qarshi kurashish, xalqimizning milliy qadriyatlarini, ma’naviyatimizni asrab-avaylash davlatimizning doimiy diqqat-e’tiborida bo‘lishi taqozo etmoqda. Bu borada ijtimoiy hayotning barcha sohalarida jumladan, ta’lim, ma’naviyat, madaniyat va sport, mеhnat va aholini ijtimoiy muhofaza qilish sohalarini rivojlantirishga qaratilgan izchil chora-tadbirlar amalga oshirilmoqda. Shuningdеk, ma’naviy xurujlarga qarshi kurashish maqsadida amaldagi qonunchilikka qator o‘zgartish va qo‘shimchalar kiritildi, yangi qonun hujjatlari qabul qilindi. Lеkin bu kabi chora-tadbirlar xotirjamlik yoki bеfarqlikka bеrilish uchun asos bo‘lmaydi. Bu jarayonda barchamizning ogoh bo‘lishimiz, Vatanimizning kеlajagi, taraqqiyoti uchun qayg‘urishimiz juda muhim.

